
భక్తిరసశతకసంపుటము










		
జననము సార్థకం బొదువ జక్కఁగఁజేయుట సాక్షీగాదె యీ

జనులకుఁ దెల్విలేమి నిను సయ్యనఁ జేరను భక్తికంటె వే

ఱనునొక టున్నదే దెలుపవే యిఁక శ్రీ...

	ఉ.	
వేదములందు శాస్త్రముల విప్రులహృత్సరసీరుహంబులన్

నాదముల న్బయోనిధుల నద్రుల స్థావరజంగమంబుల

న్బాదుకయుండి లోకములు పాలనఁ జేసెడునిన్నుఁ గాన దా

మోదర యొక్కచోట కడుమోదముతో వెదుకంగనేల నీ

పాదముల న్భజింతు వడిఁ బల్కర శ్రీ...

	మ.	
కడుఁ బెంపారఁ గురుక్షితీశ్వరుసభ న్గంగాసుతుండాదివా

రెడలేక న్గనుచుండ విశ్వమయమై యింపొందురూపంబుతోఁ

బొడవుం జూపవె కోపవేగమున నీభూరిప్రతాపంబు నే

నుడువంజాలుదునే మహాపురుష దీను న్నన్ను రక్షింపవే.

	ఉ.	
భద్రము నీకటంచు దయ భాసిల మారుతసూతిచేతికిన్

ముద్రిక నిచ్చునంతట సముద్రము దాఁటఁగ నేమి వింత సౌ

భద్రుఁడు ఘోరసంగరవిపద్దశ నొందియు నీల్గ వింతటే

యద్రిజసన్నుతా కరుణ హానియొనర్చినవానిపట్ల నీ

ముద్రికకర్త రెంటికిని ముఖ్యుఁడ శ్రీ...

